Oestyd

Toe jy die dag kom

het die woeste gekap

van jou lem kil

ons almal beseer.

Geslepe kon jy

deur al ons skanse

van hoësorg haar stil
gulsig verteer

Waarom sou jy
voor jy die laaste

draad kom knip wil
so pynlik verskeur?

Ons swyg met
duisend bloeirepies

binnehart wat verskil
en tog tydsaam verweer.
Het jy nog ‘n keer
eindelik getriomfeer?

Tog volgens ons geloof

is jy onherroeplik beroof.

Sien jy die wit vlinder vlieg…?

